
E enjte, 15 janar 2026 - Shenjtori i dités.

Oshénar Pavli i Tebés. Oshénar Joan Kaliviti. Oshénar Mauri. Déshmor Pansofi.

- OSHENAR PAVLI | TEBES -

Né kohén e perandorit Deci (rreth 250), kur derdhej gjaku i martiréve né té gjitha
krahinat e Perandorisé Romake, né Tebaidén e Poshtme (Egjipt) jetonte njé burré i
devotshém, i ditur dhe i stolisur me té gjitha llojet e virtyteve, i cili, pas vdekjes sé
prindérve, trashégoi njé pasuri t&€ madhe. Pér t'i shpétuar furtunés sé persekutimit,
u térhoq né njé shtépi fshati; por shumé shpejt, burri i s€ motrés, nga lakmia pér té
shténé né doré trashégiminé familjare, mendoi njé plan pér ta dorézuar né duart e
persekutoréve. | frikésuar, Pavli u largua né shkretétire, duke lIéné pas ¢cdo té miré.
Eci me dité té téra, arriti rrézé njé mali ku zbuloi njé shpellé, e cila nuk binte né sy
dhe gé kishte shérbyer si strehé pér falsifikuesit e monedhave. Aty prané rritej njé
palmé e gjeré, e cila jepte frutat e saj dhe bénte hije, dhe gurgullonte njé burim me
ujé té pastér. Shenjti géndroi né até parajsé té vogél, dhuruar nga Peréndia, dhe
kaloi gjithé jetén né heshtje e né lutje.

Pas shumé vjetésh (mé 342), Andonit té Madh, atéheré 80 vjec, i erdhi mendimi se
asnjé njeri mbi dhé nuk kishte béré njé jeté kaq té pérsosur para Peréndisé. Natén,
ai u lajmérua nga engjélli, se njé eremit tjetér bénte kété jeté qiellore né njé
méenyré meé té pérsosur se ai, diku né njé shkretétiré tjetér dhe gé kishte arritur né
moshén 113-vjecare. Jeronti i lumur mori pa humbur kohé shkopin e tij dhe u nis né



kérkim té atij, duke iu dorézuar Providencés hyjnore pér ta drejtuar. Udhés hasi
shumé kafshé té egra gé i vinte djalli, por gé béheshin té pafugishme me shenjén e
Kryqit dhe i tregonin pastaj se cilin drejtim duhej té ndigte. Njé ujkonjé e drejtoi
pérfundimisht deri te shpella dhe me shumé lutje e pérgjérime arriti ta bindte
Pavlin t'i hapte derén.

Té dy etérit shkémbyen njé puthje té shenjté, u pérshéndetén me emrat e tyre;
lavdéruan Peréndiné qgé lejoi kéte takim.

Pavli, i cili nuk i kishte folur asnjé njeriu pér 90 vjet, e pyeti Andonin se si shkonte
bota, nése kishte ende idhujtari dhe persekutim. Gjaté bisedés, njé korb fluturoi
mbi ta dhe u la para kémbéve buké té freskét. Pavli i tha vizitorit té tij: “Admiroje
mirésiné e Peréndisé. Ja, u béné 70 vjet gé Peréndia mé dérgon cdo dité me ané té
kétij korbi njé gjysmé buke gé té ushgehem dhe sot, pér ardhjen ténde, Zoti e
dyfishoi”. Si héngrén prej ushqimit giellor, gjithé natén e kaluan né lutje. Kur
zbardhi dita, Pavli i zbuloi Andonit se e njihte gqé kur jetonte né shkretétiré dhe se
Zoti e kishte dérguar tani drejt tij gé té kthente trupin e tij té varfér né dhé, pasi
ora e fundit e betejave te tij ishte afér.

Andoni, i pérlotur, e luti té mos e linte vetém, por t'i lutej Zotit gé ta merrte edhe
até me vete. Oshénar Pavli i kérkoi gé té shkonte té kérkonte né manastirin e tij
pallton gé shén Athanasi i Aleksandrisé i kishte dhéné qé ta groposte. Jeronti i
moshuar, 90 vjec, gjeti fugité si njé i ri ta bénte rrugén brenda dités, i djegur nga
déshira pér té riparé Pavlin, nga frika se mos vdiste né mungesé teé tij. Té
nesérmen né meéngjes ai ishte ende rrugés, kur pa shpirtin e oshénar Pavlit té
ngrihej né giell né mes té koreve engjéllore, té profetéve dhe te apostujve. Ai thirri:
“Pavél, pse po mé |é? Te njoha shumé vonge, por po ikén kaqg herét!”. Vrapoi deri te
shpella, ku gjeti oshénar Pavlin té palévizur, né pozicion lutjeje. E mbéshtolli me
pallton e rréfyesit té& madh té Orthodhoksisé, psali pér té himnet e funeralit dhe, i
ndihmuar nga dy luané gé Providenca i dérgoi, té cilét hapén njé gropé me kthetrat
e tyre, vendosi me pérkushtim trupin e eremitit té paré né toké, né pritje té
ngjalljes. Qé té mos privohej nga hiri gé kishte banuar te shenjti gjaté jetés
tokésore, Andoni mori me vete tunikén gé Pavli kishte thurur me duart e veta me
gjethe palmash, dhe e vishte né té kremtet e médha té Pashkés dhe Pentikostisé.

- OSHENAR JOAN KALIVITI -

Oshénar Joani, i Varfri pér Krishtin, lindi né Konstandinopojé né kohén e sundimit té
Leonit | (457-474). Duke qgené bir i senatorit pasanik e té fugishem, Eftropit, shenjti
mori njé edukim té miré prané mésuesve mé me famé té asaj kohe, dhe gé fémijé
tregoi devotshméri té madhe. Kur ishte 12 vjeg, takoi njé dité njé murg té
manastirit té Akimitéve (té Pafjeturve), i cili pérgatitej té shkonte né njé
pelegrinazh né Jerusalem, dhe fémija e pyeste rreth jetés sé murgjve, praktikat e



tyre asketike, himnet gé psalnin, dhe lutjen e tyre. | gézuar nga pérshkrimi gé
dégjoi pér jetén engjéllore gé bénin té vdekshmit, ai i kérkoi gé, kur té kthehej, ta
merrte me vete.

Me pretekstin se do té ndigte mésimet e leximit té mésuesit té tij né shkollé, mori
nga prindérit njé doréshkrim te Ungjillit, té lidhur miré dhe té zbukuruar me ar dhe
perla. E mbante me vete si thesarin e tij mé té ¢muar dhe, kur eremiti u kthye nga
Jerusalemi, iku fshehtazi nga shtépia dhe nuk mori asgjé me vete, pérvec Ungjillit.
Sa arriti né manastirin e Akimitéve, e preku shumé igumenin me zellin dhe lotét e
tij dhe e bindi ta gethte murg dhe té vishte skimén po até dité, megjithése ishte i
vogél, pa e Iéné té kalonte periudhén e rishtarisé.

Qé atéheré, Joani tregoi njé zell té admirueshém pér betejat e asketizmit dhe ua
kaloi né virtyt edhe murgjve mé té sprovuar. Pér 3 vjet hante vetem té dielave, pas
Kungatés dhe u dobésua kag shumé, sa askush nuk mund té njihte tiparet e té riut
aristokrat. Demoni, xheloz pér arritjet e shenijtit, filloi luftén kundér tij. E ngacmonte
me mendime dhe me kujtimin e prindérve dhe i thoshte qé té shkonte e t'i
vizitonte. Rréfimet e pérséritura, shtimi i kreshméve dhe lotét rréke nuk arritén dot
ta clironin nga ky mendim tundues. Pérfundimisht, mori nga igumeni bekimin gé té
shkonte né shtépiné e prindérve, jo gé t'i nénshtrohej djallit, por gé té luftonte me
té ballé pér ballé, me fuqiné e Hirit té Krishtit dhe me Iutjet e véllezérve té
manastirit. Kur doli nga manastiri, u vesh si lypsar, dhe pas shumé ditésh rrugétim,
i rraskapitur, arriti natén para derés sé pallatit ku jetonin prindérit, té cilét nuk e
njohén, nga asketizmi gé kishte béré. Shérbétorét e pritén dhe e pané me méshirg,
por megé né pallat nuk lejoheshin lypsarét, morén leje gé ai té& géndronte né njée
kasolle te shkretég, jo larg hyrjes, gé te ishte i mbrojtur nga moti i keq.

Njé dité, néna e Joanit, e cila ende nuk e kishte marré veten nga humbja e birit té
saj té dashur, doli nga shtépia pér té shkuar né kishé dhe, duke paré lypésin e
shpérfytyruar, ulur né derén e gelisé sé tij, u mbush me neveri dhe dha urdhér gé
té géndronte i mbyllur brenda, pérndryshe do té débohej. Pér 3 vjet Joani jetoi i
mbyllur, u tall dhe u pérbuz nga prindérit, u trajtua keq nga shérbétorét dhe
kalimtarét. Ende i pakénaqur nga kéto vuajtje té vullnetshme, ai i ofronte Peréndisé
kreshmé dhe lutje pa ndérprerje. Njé naté&, Krishti iu shfaq dhe i tha: “Gézohu, Joan,
sepse e munde djallin me durimin ténd dhe i shkatérrove gjithé dredhité e tij. Koha
e fundit ténd po afron, pér 3 dité engjéjt do té vijné té té marrin dhe té té sjellin
afér meje”.

Atéheré Joani i kérkoi zonjés sé shtépisé, nése ajo do té déshironte, ta vizitonte
para fjetjes sé tij. Fillimisht, e cuditur nga kjo kérkesé&, néna e tij erdhi deri te
kasollja. | varfri, té cilin e kishte pércmuar pér shumé kohé, e falénderoi pér
mikpritjen dhe i kérkoi nése mund té varrosej po né kété kasolle, me veshjet gé
kishte. Mé pas i dhuroi asaj Ungjillin e arté gé i kishte dhuruar para 10 vjetésh.



Zemra e nénés doli nga kraharori kur pa doréshkrimin. Vrapoi dhe ia tregoi
menjéheré té shoqit, pastaj gé té dy shkuan dhe pyetén lypésin t’i tregonte se ku e
kishte gjetur Ungijillin. Shenjti, me fytyrén e lagur nga lotét, u tha: “Jam Joani, biri
juaj, dhe nga dashuria pér Krishtin e mora kété libér gé ju mé dhaté, si zgjedhé té
lehté dhe té embél dhe vendosa té jetoja si i huaj”.

Gézimi dhe hidhérimi i prindérve u pérzje, e pérgafuan djalin e tyre, Joanin, i cili u
tregoi se cfaré kishte ndodhur me té. Pas pak, ai dorézoi frymén e tij te Peréndia
dhe prindérit e lané trupin e tij me lot. | gjithé qyteti i Konstandinopojés u prek nga
historia heroike e shenjtit. Né kasollen e tij u ndértua mé voné njé kishé&, ku Hiri i
Peréndisé, népérmjet lutjeve té shén Joanit té Varfér, béri shumé mrekulli.

